Аңлатма язуы

Дәрес  “Белем бирүдә федераль дәүләт стандарты Концепциясе”нә  нигезләнеп төзелде. Дәрес планы эш программасын һәм 3 нче сыйныфлар өчен “Татар теле” (Ф.Ф.Харисов,  Ч.М. Харисова, “Мәгариф” нәшрияты, 2009) дәреслеген кулланып төзелде.
“Парлы сүзләр” темасы  планда икенче яртыеллыкта үтелә (укытучы үзе конкретлаштырып яза). 
Укучылар сүз ясалышының бер ысулы булган кушма сүзләр белән таныштылар. Бу дәрестә парлы сүзләрнең үзенчәлекләре, ясалышы, язылышын системага салып үзләштерү һәм ныгыту күздә тотыла.
Дәрес планы Стандарт таләп иткән структурага нигезләнеп төзелде. 

Тема: Парлы сүзләр
Дәрес тибы:  яңа белемнәр үзләштерү
Дидактик максат: парлы сүзләрне өйрәнү, аларның ясалу һәм язылу үзенчәлекләрен үзләштерү өчен җирлек тудыру.
Үстерелешле максат: фикерләүнең фәнни һәм иҗади  төрләрен, барлык формаларын даими кулланышка кую.

Тәрбияви максат: ата-анага карата миһербанлык, игътибар тәрбияләү өчен җирлек тудыру.
Кулланылган белем чыганаклары: 
“Рус телендә (тулы) гомуми белем бирү өчен татар теле һәм әдәбиятыннан үрнәк программалар” (Ф. Ф. Харисов, К.С.Фатхуллова,  Ч.М. Харисова, Казан: Татарстан китап нәшрияты, 2011).
Эш программалары, 2011
“Татар теле”.  3 нче сыйныф, Ф.Ф.Харисов,  Ч.М. Харисова, “Мәгариф” нәшрияты, 2009. (“Рус мәктәбендә белем алучы татар балалары өчен”).
Укытучылар өчен методик кулланма. “Мәгариф” нәшрияты , 2008;
“Парлы сүзләр” таблицасы (Ф. Ф. Харисов, Ч. М. Харисова);

 Системалы дәрес үткәрүгә таләпләр, аның структурасы интернет ресурслардан алынды.

Таратма карточкалар, компьютер презентациясе.
                                          ДӘРЕС БАРЫШЫ
1.Ориентлашу,  мотивлаштыру этабы:
Укытучы.Исәнмесез, балалар!(1 нче слайд)
Кәефләрегез әйбәтме? “Көнне яхшы сүз белән башласаң, бөтен көнең яхшы үтәр”, диләр. Әйдәгез әле,бер - беребезне яңа көн белән котлыйк.

 Укучылар.

· Яңа көндә “5” леләр генә алыйк!

· Көнебез тыныч үтсен!

· Әти – әниләребезне сөендерик!

· Яңа көндә яхшылыклар гына эшлик!

Укытучы. Укучылар,дәресебез яхшы килеп чыксын өчен, безгә нәрсә кирәк? 

Укучылар. Игътибарлы булу, үзара ярдәмләшү,  уйлый белү, зирәклек. (2 нче слайд)
Укытучы. Сез бу сүзләр белән килешәсезме? Ни өчен килешәсез?

(УУД ) Шәхси, коммуникатив.

1. Өй эшләренә анализ.
Укытучы. Укучылар, үткән дәреснең темасын искә төшерегез.

Укучылар.Кушма сүзләр.

Укытучы. Өй эшен тикшерәбез. Биремне укыгыз. (3 нче слайд)
(Биремне укыйлар.)


Ә хәзер парларда эшлибез, моның өчен парларда эшләү кагыйдәләрен искә төшерәбез. (4 нче слайд.)

1) Иптәшеңә ярдәм ит.

2) Һәрберебез катнашырга тиеш.

3) Берәү әйтә, иптәшең тыңлый.

4) Аңламасаң сора.

Үзеңнең килешмәвеңне тыныч кына белдер.

2. Актуальләштерү. 
Укытучы. Кушма сүзләр ничек ясала һәм языла? Кагыйдәне искә төшерик.

Укучылар.Кушма сүзләр ике сүз кушылып ясала һәм һәрвакыт кушылып языла.(5 нче слайд.)
Матур язу күнегүе.

Укытучы. Дөрес итеп утырыгыз. Дәфтәрләрне авыш итеп куегыз. Числоны языгыз, тема өчен буш юл калдырыгыз, тактадагы сүзләрне ике баганага бүлеп  күчереп языгыз.(6 нчы слайд)
Укытучы. Бүлеп, язып буламы? 

Укучылар. Булмый.

Укытучы. Ни өчен?

Укучылар. Нинди билгеләренә карап бүләргә икәнлеген белмибез.

Укытучы. Арагыздан ничек бүләргә кирәклекне белүче юкмы?

Укучылар. Монда без өйрәнгән кушма сүзләр бар. Алар - сабантуй, шифаханә, остаханә, көньяк, аккош сүзләре. (7 нче слайд.)Аларны беренче баганага язабыз. Калганнарын икенче баганага язабыз.(Укучылар дәфтәрләрдә язалар.) 

Укытучы. Ханә – фарсы теленнән алынган, өй, йорт, бина мәгънәсен белдерә. Элек шифаханәне- санаторий, остаханәне мастерской дип йөрткәннәр.

Укытучы. Икенче баганадагы сүзләрне ничек яздыгыз? (Укучылар фикере тыңлана)

(УУД) Коммуникатив, регулятив, танып белү.

3. Уку мәсьәләсен кую   ситуациясе   

Укучылар. Дөрес яза белмибез.

Укытучы. Без сезнең белән нәрсә өйрәнергә тиеш?

Укучылар. Бу сүзләрне дөрес итеп укый һәм яза белергә тиешбез.

Укытучы.Димәк, бездә кечкенә генә каршылык барлыкка килде, беркем бу сүзләрне ничек аталганын, язылгынын, укылганын белми. Әйдәгез, бергәләп чишеп карыйк. Сез әзерме?

(УУД) Шәхси, танып белү.

II.
Уку мәсьәләсен (УМ) адымлап чишү этабы.
1нче проблемалы бирем. 
Көтелгән нәтиҗә:

Укытучы. Бу сүзләрне сез ничек яздыгыз? (Укучылар фикере тыңлана)
Укытучы. Әйдәгез,кагыйдә чыгарыйк әле.

1) Сызыкча аша язылалар.

2) Ике сүзнең кушылуыннан барлыкка киләләр.

3) Бер мәгънә белдерәләр.

4) Я мәгънәдәш, я аваздаш, я каршыдаш сүзләрне теркәү юлы белән ясала.

5) Парлап урнашканнар.

6) Басым беренче сүзгә төшә.(8 нче слайд.)
Укытучы.Димәк, болар нинди сүзләр?

Укучылар.Парлы сүзләр. (9 нчы слайд).
Укытучы.Дәресебезнең темасы - “Парлы сүзләр”.

Укытучы. Без чыгарган  нәтиҗәнең дөреслеген кагыйдәне укып тикшерик. (Дәреслектән кагыйдәне укыйлар.)(10 нчы слайд.)

Үзбәя өчен критерий: 
-кемнең фикере таблица белән тәңгәл килә – “5”

-кем шул фикерне мисаллар белән ныгытмаган,үзенә “4”куя

-фикере өлешчә – “3”

2нче проблемалы бирем. 

Көтелгән нәтиҗә:

Дәреслек белән эш.

1) 137 нче күнегүне бергә телдән башкаралар.

У-чы. Биремне укыгыз.(Укучылар үзлектән укыйлар)(11 нче слайд)
2)      У-чы. Бирем аңлашыламы? Җөмләләрне чылбырлап укыйбыз, парлы сүзләрне табабыз һәм язылышын аңлатабыз.(Бергә тикшерәләр)
3) Парларда 138 нче күнегүне дәфтәрләргә язып эшлиләр.(12 нче слайд)

У-чы. Хәзер без парларда 138 нче күнегүне язып эшлибез.

У-чы.Биремне укыгыз.(Укучылар биремне укыйлар.)
У-чы. Бирем аңлашыламы? Бер- берегезгә аңлатыгыз.(Бер укучы биремне аңлата) 

(Тәрҗемә итәләр һәм язалар, өч җөмлә төзиләр.)

У-чы. Күнегүне эшләгәндә, кыенлыклар тудымы? Яңа сораулар тумадымы? Бер- берегезнең эшләрен тикшерегез.
(Дөреслеген тикшерәләр.)

У-чы. Ә хәзер слайдка карап, узегезнең эшегезнең дөреслеген тикшерегез. (13 нче  слайд)
(УУД) Коммуникатив, танып белү, регулятив, шәхси
Үзбәя өчен критерий:

-биремне тулысынча эшләсә – “5”

-парлы сүзләр барысы да табылмаган – “4”
--парлы сүзләр барысы да табылмаган һәм язылышында хата бар – “3”

3нче проблемалы бирем. 

Көтелгән нәтиҗә:Үтелгәннәрне ныгыту максатыннан сүзлек диктанты яздыру һәм таблицага нигезләнеп дөрес язылышын тикшерү
Үзбәя өчен критерий:

-хатасызларга – “5”

-ике хаталы эшкә – “4”

- өч һәм аннан да артык булса – “3”

III. Рефлексия, бәя этабы.
1.Рефлексия.
Укытучы.Без сезнең белән бүген нинди максат куйган идек? (Җавап )
Укытучы.Куйган максатка ирештекме? ? (Җавап )

Укытучы.Нинди юл белән ирештек? (Җавап )
Укытучы.Нинди нәтиҗәгә ирештек? (Җавап )

Укытучы.Бу сүзләрне кайда кулланабыз? (Җавап )

Укытучы.Нәрсәне яхшы эшләдек? (Җавап)
Укытучы.Нәрсә кыен булды? (Җавап)
Укытучы.Хәзер үзегезнең дәрестәге эшегезне бәяләгез. Слайдтагы схемага карап, үзегезгә бәя куегыз.(20 нче слайд)
Үзбәя.(Укучылар үз эшләренә гомуми бәя бирәләр.)

-өч бирем дә “5”ле булса – “5”ле 

-икесе  “4”ле булса – “4”

-берсе “4”ле,калганнары “3”ле булса – “3”

3. Өйгә тәкъдим ителгән эшләр 
Укытучы. Мин сезгә өй эшен 3 вариантта  бирәм. Үзегезнең теләгегез буенча бер вариантын сайлап үтәгез.

     1)   1 нче вариант. Әсәрләрдән, газета – журналлардан парлы сүзләр кергән биш җөмлә язалар.

2) 2 нче вариант. Карточкада язылган сүзләр белән диалог төзиләр.

3) 3 нче вариант.  Карточкада язылган сүзләр белән хикәя язалар.

(УУД) Шәхси, коммуникатив, регулятив,танып белү.
Кулланылган чыганаклар:

· Гомуми белем бирү федераль дәүләт стандартлары концепциясе – Концепция федеральных государственных образовательных стандартов общего образования: / под ред.А.М.Кондакова, А.М.Кузнецова – М.: Просвещение, 2009.

· Гомуми белем бирү эчтәлегенең фундаменталь төше концепциясе- Фундаментальное ядро содержания общего образования: / под ред. В.В.Козлова, А.М.Кондакова. – М.: Просвещение, 2009.

· Россия Федерациясе гражданины шәхесенең рухи-әхлаки үсешен тәэмин итү концепциясе - Концепция духовно-нравственного развития и воспитания личности гражданина Российской Федерации: / под ред.А.Я.Данилюк, А.М.Кондаков. – М.: Просвещение, 2009.
· Гомуми башлангыч белем бирүдә өлге программа эчтәлеге (М.Просвещение, 2009, 2010);

· О.С.Анисимов.Концептуально-технологические идеи в развивающем обучении и методология. –Уфа-Москва, 2000.

· Ә.З.Рәхимов. Педагогическая акмеология. –Уфа, 1999. 

· Ә.З.Рәхимов. Принципы психодидактики. –Уфа, 2007. 

·   Әдәбият белеме: терминнар һәм төшенчәләр сүзлеге. – Казан: «Мәгариф» нәшрияты, 2007 ел.

· Татар теленең аңлатмалы сүзлеге: 3  томда, I том. - Казан: «Татарстан китап нәшрияты»,  1977 ел; II том. -Казан: «Татарстан китап нәшрияты»,  1979 ел; III том. -Казан: «Татарстан китап нәшрияты»,  1981 ел. 

· Татарча-русча сүзлек: 2 томда, I том. -Казан: «Мәгариф» нәшрияты, 2007 ел; II том. -Казан: «Мәгариф» нәшрияты, 2007 ел.

· Педагогический энциклопедический словарь
Дәрес иҗадый үсеш технологиясенә корылды һәм түбәндәге нәтиҗәлелек тәэмин ителде:

1. Махсус белем һәм күнекмәләрнең тотрыклы формалаштыру эшчәнлеге дәвам ителде.

2. Образлы һәм фәнни фикерләү күнекмәсе тәэмин ителде. Укучылар чагыштыру (кушма һәм парлы сүзләрнең ясалышы, язылышы) , таркату (таблица һәм күнегүгә нигезләнеп эшләнде), гомумиләштерү (сүзлек диктантына таянып) кебек фикерләү ысуллары даими кулланылды.
3. Белем алуда универсаль гамәлләрнең тотрыклы формалашуы өчен җирлек булдырылды.
а) регулятив  гамәлләр формалашуы – уку мәсьәләсен кую (без нәрсә белергә  тиеш? парлы сүзләрне дөрес итеп укый һәм яза белергә тиешбез); чишү юлларын билгеләү (чагыштыру, анализ, гомумиләштерү аша);  куелган мәсьәләне чишелде (кагыйдә укып, күнегү эшләделәр); үз эшенә контроль ясый (нишләргә тиеш идем әле, ничек эшләдем? ) белү һәм  үзбәя бирделәр. 
б) танып-белү гамәле –   ысул белән коралландыру – укучыда нинди генә эшкә тотынса да эшләү ысулын аерып алу ихтыяҗы формалаштыру (проблемалы сорауларга җаваплар табылды );

в) коммуникатив гамәлләр үсеше (укучылар парлашып, киңәшеп фикер алыштылар, бер-берсенең хаталарын төзәттеләр, тулыландырдылар, бер-берсенә бәя бирделәр). 
       4. Игътибарлылыгы (таблица, слайдлар), хәтере (диктант, таблицага нигезләнеп сүзләрнең дөреслеге тикшерелде) үсә.

       5. Белем чыганагы («Татар теле» дәреслеге, «Татар теленең аңлатмалы сүзлеге», «Татарча-русча сүзлек») белән эш күнекмәсе тотырыклы формалаша.

       6. Сәламәтлек. Физкульминутка ярдәмендә күз күремен яхшырту күнегүләре ясалды, куллар һәм аяклар ял иттерелде. 















